
 Аңдатпа. Мақалада адамгершілік тәрбиесі туралы теориялық ізденістер мен экс-
перимент жұмыстарының нәтижелері ұсынылады. Білім алушыларды адамгер-
шілікке тәрбиелеу мәселенің өзектілігі қазіргі кезеңдегі проблемалармен бай-
ланысты талданып көрсетілген. Жалпы адамгершілік қасиеттердің қалыптасуына 
әсер етуші факторлардың ықпалдарын төмендету үшін зерттеу проблемасы тұрғы-
сынан модель ұсынылады.  Ұсынылған модельдің білім беру ортасында тиімділігі 
эксперимент жұмыстарының нәтижелері арқылы дәлелденген. Мақалада зерттеу 
жұмысының ұйымдастырылуы және эксперимент жұмыстары барысында алынған 
деректерге салыстырмалы және сапалық талдау жасалып, эксперимент жұмы-
старының нәтижесінде ұсынымдар әзірленген. Зерттеу жұмысында Л.Колбергтің 
моралдық сана дамуын бағалау әдістемесі бейімдеп қолданылады және шынайы 
тәжірибеде жиі орын алатын жағдаяттарды саралай отырып, кейстерді шешу ұсы-
нылады. Кейстер бойынша білім алушылардың шешім қабылдау ерекшеліктеріне 
талдау жасау жұмыстарының нәтижелері талқыланған. Мақалада эксперимент ба-
рысында адамгершілікке тәрбиелеу моделі негізінде тәжрибеде тиімді қолдануға 
болатын түрлі әдістер қамтылған. Білім алушыларды адамгершілікке тәрбиелеу 
моделі шеңберінде ұсынылған шаралардың, ата-аналармен бірлескен жұмыстар-
дың нәтижелігі анықталған. Зерттеу жұмысында эксперимент тобында бақылау то-
бына қарағанда айтарлықтай жақсы нәтижелерге қол жеткізген. Бұл эксперимент 
тобындағы білім алушылардың жеке моральдық сенімдеріне негізделген шешім-
дер қабылдау қабілеті мен әділеттілік пен адалдық принциптеріне адалдықтары 
артқаны анықталды. Зерттеу жұмысын қорытындылай келе адамгершілік тәрби-
енің білім беру процесінің барлық аспектілеріне интеграциялау ұсынылады. 

 Кілтті сөздер: адамгершілік, адамгершілік тәрбие, моральдық сана, әлеуметтік жа-
уапкершілік, адами қасиет, адамгершілік қасиет.

Кіріспе 

Адамгершілік тәрбие – бұл адамгершілік 
сезімдерді, сенімдерді, құндылықтар мен 
мінез-құлық нормаларын қалыптастыру 
процесі мен оның нәтижесі. Ол мораль-
дық сананы, жауапкершілікті, жанашы-
рлық, өзін және басқаларды құрметтеу 
қабілетін дамытуға ықпал етеді. Адамгер-
шілік тәрбие адамның бойында тұрақты 
моральдық принциптерді, әдеп норма-
ларын, әлеуметтік ортада өзін-өзі ұстау 
мен басқаларға қатысты адами тұрғыдан 
дұрыс шешімдер қабылдай білеуге және 
адами келбетті ұстап тұруға ықпал ететін 
ережелерді қалыптастыруға бағытталған.

Мемлекет басшысы 2023 жылдың 17 мау-
сымда киелі Түркістан топырағында өткен 
ІІ Ұлттық құрылтайда «Әділетті Қазақстан 
– Адал азамат» атты сөйлеген сөзінде [1] 
өскелең ұрпақ тәрбиесіне ерекше назар 
аударды. Ол: «Біз ұрпақ тәрбиесіне бас 
мән беріп, жастарды жақсылыққа жетеле-
уіміз қажет. Баланың бойына адамгершілік 
құндылықтарды сіңіру – ұстаздың міндеті. 
Оқушылар мектеп бітіргенде, ең алдымен, 
адал азамат болып шығуы керек», - деген 
болатын. Бұл жоғары мемлекеттік дең-
гейде қоғам мен мемлекеттің тұрақты 
дамуына өскелең ұрпақтың моральдық, 
зияткерлік және физикалық қасиеттерін 
қалыптастырудың маңыздылығын жоға-
ры бағалайтындығын көрсетеді.

Сонымен қатар, өскелең ұрпақ бойына 
адамгершілік қасиеттерді қалыптастыру-
дың өзектілігі келесі шарттармен сипатта-
лады:

Біріншіден, цифрлық технологиялар адам 
өмірінде белсенді қолданылуы тұлға-
ның қалыптасуына әсері бар. «Қазақстан 
жастары – 2022» ұлттық баяндамада [2] 
жасөспірімдер мен жастар 72,2% бос 
уақытын өткізу үшін әлеуметтік желілер-
дегі видеоконтентті таңдайтындығы ай-

тылады. Виртуалды орта мiнез-құлықтың 
оң да, терiс де үлгiлерiн ұсынады, бұл ба-
лалардың ақпаратты сыни бағалау және 
этикалық негiзделген сайлау жасау қа-
бiлетiн тәрбиелеудi маңызды етедi.

Екіншіден, қазіргі таңда балалар ақпарат 
ағынының нөпірінің ортасында өсуінде. 
Интернетте балалардың бетпе-бет ке-
летін ақпарат көлемі олардан шындықты 
жалғаннан, жақсылықты жамандықтан ай-
ыра білуді талап етеді. 

Үшіншіден, әлеуметтік өзара әрекеттестік-
тің өзгеруін атауға болады. Өйткені, циф-
рлық технологиялар коммуникация тәсіл-
дерін өзгертті.  

Аталған факторлар зерттеудің өзектілігін 
айқындады және бастауыш сынып оқушы-
ларын адамгершілікке тәрбиелеуде циф-
рлық технологиялардың қарқынды да-
муын ескеру қажеттігін көрсетті.

Материалдар мен әдістер
Зерттеу әдіснамасы

Адамгершілік тәрбие адамда қоғамдық 
нормалар мен құндылықтарға сәйкес 
моральдық құндылықтарды, мінез-құлық 
нормалары мен қатынастарды қалыпта-
стыруға бағытталған білім берудің маңыз-
ды міндеттерінің бірі болып табылады. 

Педагогика ғылымында адамгершілік 
тәрбиесі жеке тұлғада ар-ұждан, этика, 
мейірімділік, әділеттілік, жауапкершілік 
сияқты адамгершілік қасиеттерді қалып-
тастыру, сондай-ақ моральдық сананы 
дамыту мен моральдық маңызы бар әре-
кеттерді саналы түрде таңдау процесі 
ретінде айқындалады.

Ғылыми еңбектерді зерделеп, адамгер-
шілік ұғымының қалыптасу тарихи кезең-
дері бар екендігін нақтылауға мүмкіндік 
берді. 

Бастауыш сынып оқушыларының адамгер-
шілікке тәрбиелеуге қатысты бірқатар 
зерттеулерге шолу жасалды. Бирмингем 
университеті (University Birmingham, 2022) 
адамгершілік тәрбиесін білім беру мазмұ-
ны арқылы жүзеге асырады. Негізгі фи-
лософиялық мәні «Жаңа Аристотельдік» 
(Neo-Aristotelian)  моделін басшылыққа 
алады. Аталған модельге сәйкес баланы 
адамгершілікке тәрбиелеудің екі жолы 
ұсынылған [3].  Біріккен Ұлттар Ұйымы 
тұрақты даму мақсатында (ТДМ-4) барлық 
білім алушылар үшін қауіпсіз, зорлық-зом-
былықсыз, инклюзивті және тиімді ортаны 
қалыптастыру маңызды екендігі көрсетіл-
ген. Осыған орай ЮНЕСКО «Бақытты мек-
теп» жобасы бастамасы ұсынылған. Бұл 
құжат шеңберінде бақытты білім алушы, 
бақытты сынып, бақытты орта тақырыпта-
рының кешені білім алушылардың тұлға-
лық қасиеттеріне, дағдыларына кешенді 
ықпал ету стратегияларын ұсынады  [4]. 
Гонконгтың құндылықтарға негізделген 
білім беру бағдарламасында адамгер-
шілік тәрбиесі құрмет, жауапкершілік, 
ұлттық бірегейлік, адалдық және заңға 
бағыну құндылықтары арқылы жүзеге 
асырылады [5]. Қазақстанда адамгершілік 
тәрбиесі «Біртұтас тәрбие бағдарламасы 
шеңберінде қамтылған [6]. А.Ш.Танирбер-
генова тәрбие оқу пәндерінің мазмұны 
арқылы интеграциялануы қажет десе [7], 

А.Қ.Құсайынов адамгершілік мәселесін 
ұрпақ тәрбиесіндегі құндылықтар жүй-
есімен сабақтастырып, жеке бағыт ретін-
де қарастырса [8], Р.А. Қаратабанов қазіргі 
жаһандану дәуіріндегі ұлттық бірегейлік-
ті сақтай отырып құндылықтар негізінде 
білім беру ұйымының түлегінің моделін 
құру арқылы білім беру мен тәрбиелеуді 
жүзеге асыруды ұсынады [9].  Бұл зерттеу-
лер адамгершілік тәрбиесінің жан-жақты 
сипатын көрсетеді.

Жоғарыда талданған теориялық ілім-
дер адамның бойында адамгершілік қа-
сиеттерді қалыптастыру үшін адамның 
адамгершілікке негізделген пайымы, 
яғни қалыптасқан ой тұжырымдары, ұста-
нымдары мен сүйенетін әдеп нормалары 
болуы тиіс.

Бұл модель белгілі бір ортада өзге адамға, 
өзіне қатысты шешімдерді қабылдауда 
адамгершілік пайымдарына жүгінеді, ұста-
нымдарын (приптеріне) сәйкес шешімдер 
қабылдайды, әдеп нормаларына сәйкес 
әрекет етеді. Ғылыми зерттеулерге талдау 
жасау негізінде білім беру ұйымдарында 
адамгершілік тәрбиесінің моделі әзірлен-
ді.  Модель бала бойындағы адамгершілік 
қасиеттерді қалыптастыруға ықпал ететін 
басты адамгершілік пайым, әдеп, ұста-
ныммен байланысты түзіледі. 

1 – сурет  – Адамгершілікті қалыптастырудың моделі  
(Бұл моделді авторлар құрастырған)

Ойымызды түйіндей келе, адамгершілік 
тәрбиесі ұғымы мен оның әдістері мәде-
ни, әлеуметтік жағдайларға байланысты 
өзгеріп отырады, бірақта өзгермейтін 
ұстанымдар сақталады. Ол бала тәрби-
есіндегі адами келбетті сақтау, баланың 
белгілі әдеп нормаларын ұстануға ықпал 
ететін әдет пен дағдыларды қамтиды. Сол 
себепті де, адамгершілік тәрбиесі оқу 
бағдарламаларын, сабақтан тыс жұмы-
старды, мектеп мәдениетін және отба-
сымен және қоғамдастықпен қарым-қаты-
насты қоса алғанда, білім беру процесінің 
барлық аспектілеріне кіріктірілсе, сапалы 
болмақ.

Зерттеу әдістемесі  

Адамгершілікке тәрбиелеудің негізгі 
тұжырымдарын анықтауға Абайдың «То-
лық адам», «Шәкәрімнің «Ұждан», психоло-
гиялық негіздерін анықтау Л.С.Выготский-
дің, Ж.Пиаженің, Л.Колбергтің,   әлеуметтік 
тетіктерін анықтау үшін А.Бандураның, 
цифрлық кеңістіктің ықпалын ескере оты-
рып адамгершілікке тәрбиелеуде У. Брон-
фенбреннің тәрбиенің экожүйесін құрай-
ды.

Зерттеу жұмысы жұмысына 4-сынып 
оқушылары, оның ішінде эксперимент 
тобына – 21 білім алушы және бақылау 
тобында – 23 білім алушы таңдалды. Экс-
перимент жұмысына қатысу үшін білім 
алушылардың ата-аналарынан ақпарат-
тық келісім алынды. 

Білім алушылардың адамгершілік ұста-
нымдарын анықтау мақсатында Л.Кол-
бергтің моралдық сана дамуын бағалау 
әдістемесі (Л.Анициферова бейімдеген) 
қолданылды. Таңдалған әдістеме 9 тұжы-
рымнан тұрады, бірақ біз 4-сыныптың 
оқушыларына 3 негізгі тұжырымды алдық. 
Тұжырымдар өмірдегі түрлі жағдайлар-
да шешім қабылдауға бағытталады және 
жағдаят түрінде сипатталып жазылды. 
Білім алушыға жағдаят жазбаша ұсыны-
лады, зерттеуші бұл жұмысты жұпта орын-
датуына болады. Бірақ біздің экспери-
мент жағдайымызда әр экспериментке 
қатысушы балаға жазбаша ұсынды, білім 
алушы жағдаятпен танысып, айтылып 

тұрған жағдаятқа қатысты шешімін өз 
бетінше жазды. Бұл экспериментке қа-
тысқан әр баланың шешімін анықтап, мо-
ралдық шешімдері туралы талдау жасауға 
көмектеседі.

Нәтижелер мен талқылаулар

Л.Колбергтің моралдық сана дамуын 
бағалау әдістемесі моральдық сананың 
конвенцияға дейінгі, конвенциялық 
және конвенциядан кейінгі деңгейлерін 
анықтауға бағытталған үш моральдық 
тұжырымнан тұрады. Қатысушылар әр 
жағдаятта қалай әрекет ететіндігін таңдай-
ды, өз таңдауларының себебін түсіндіреді.

Тұжырым 1 (конвенциялық деңгей): экспе-
рименттік топта 21 қатысушының 14-і ере-
желерді бұзатын шешімді таңдады (мыса-
лы, дәрі-дәрмекті ақысыз алу), бұл досына 
көмектесудің маңызды қажеттілігін негіз-
деді. Бақылау тобында 23 қатысушының 
тек 8-і осындай шешімді таңдады. Бұл экс-
перименттік топтағы жеке сенімдерге не-
гізделген әрекеттерге жоғары бейімділік-
ті көрсетеді.

Тұжырым 2 (конвенциялық деңгей): сы-
ныптасын қорғауды эксперименттік топ-
тан 18 және бақылау тобынан 15 қаты-
сушы таңдады. Екі топқа қатысушылардың 
көпшілігі өз таңдауын моральдық және 
әлеуметтік нормаларды сақтаудың маңы-
здылығымен негіздеді.

Тұжырым 3 (конвенциядан кейінгі деңгей): 
эксперименттік топтағы 16 қатысушы, ал 
бақылау тобында 12 қатысушы әділеттілік 
пен адалдық принциптерін басшылыққа 
ала отырып, кітаптың жоғалғаны туралы 
хабарлауды таңдады.

 Деректер эксперименттік топтың жеке 
моральдық сенімдердің (1 және 3 тұжы-
рымдар) пайдасына қабылданған норма-
ларды бұзуға жоғары дайындықты көр-
сететінін көрсетеді, бұл экспериментті 
алдын ала дайындаудың немесе жүргізу-
дің ерекшеліктерінің әсерін көрсетуі мүм-
кін. Бақылау тобы өз кезегінде қоғамдық 
үміттер мен ережелерді консервативті 
түрде ұстанады.

Жалпы эксперимент нәтижелері экспе-
рименттік және бақылау топтары арасын-
дағы моральдық пайымдаулардағы айыр-
машылықтарды көрсетеді, бұл оқыту мен 
сыртқы әсерлердің жеке адамдардың 

моральдық дамуына қалай әсер ететінін 
түсіну үшін пайдалы болуы мүмкін. Бұл 
тұжырымдар білім беру бағдарламалары-
ның оқушылардың моральдық санасына 
әсерін одан әрі зерттеуге негіз бола алады.

1-кесте. Экспериментке дейінгі және кейінгі кезеңдегі Л.Колбергтің әдістемесіне 
байланысты әзірленген тұжырымдар бойынша сандық талдау

Жауаптардың топтамасы Эксперимент тобы Бақылау тобы

Дейін Кейін Дейін Кейін

Досына көмектесу маңызды екен-
дігін көрсетіп, бірақ ережені бұзу 
қажет деп таңдағандар

14 (66,6%) 8 (38%) 12 (52%) 10 (43%)

Досына көмектесу маңызды 
екендігін көрсетіп, бірақ ережені 
бұзбау қажет деп таңдағандар

5 (23,8%) 14 (66,6%) 8 (34,7%) 10 (43%)

Досына көмектес ересектерді мін-
деті деп шешім қабылдағандар

2 (9,5%) 1 (4,8%) 3 (13%) 3 (13%)

1-кестеде берілген нәтижелерге талдау эксперимент жұмысының моральдық шешімдер 
қабылдауы бойынша өзгерістердің болғандығын көрсетеді.

2– сурет – Л.Колбергтің әдістемесі бойынша экспериментке дейінгі 
және кейінгі кезеңдегі пайыздық көрсеткіштер

Алынған нәтижелерге салыстырмалы 
талдау нәтижесінде эксперименттік топ 
бойынша: бірінші тұжырымдағы ереже-
лерді бұзудың артуы жалпы қабылданған 
ережелермен салыстырғанда жеке мо-
ральдық сенімдердің өсуін көрсетеді. 
Сыныптасын қорғайтын қатысушылар 
санының едәуір артуы әлеуметтік жа-
уапкершілік пен эмпатияның күшеюін 

көрсетеді. Кітаптың жоғалғаны туралы 
хабарлаған қатысушылар санының өсуі 
әділеттілік қағидаттарына адалдықтың 
артқанын көрсетеді. Бақылау тобында 
бірінші тұжырымдағы шамалы өзгеріс мо-
ральдық сенімнің тұрақтылығын көрсетті, 
сыныптасын қорғауға деген ниетінің, ті-
легінің артуы эксперименттік топтағыдай 
байқалмаса да, әлеуметтік сананың өсуі-

не нұсқайды. Кітаптың жоғалғаны туралы 
хабарламаның өсуі моральдық принцип-
тердің күшеюін көрсетеді.

Эксперименттік топ бақылау тобымен са-
лыстырғанда моральдық пайымдауларда 
үлкен өзгерістерді көрсетті, бұл экспери-
менттің ерекшеліктерінің нәтижесі де-
уге негіз бар. Бұл өзгерістер қатысушы-

лардың моральдық санасын дамытудағы 
эксперименттік интервенциялардың 
тиімділігін көрсетеді.

Келесі кезекте түрлі жағдайларға байла-
нысты экспериментке қатысушылардың 
реакциясын анықтауға байланысты ал-
дын ала әзірленген видеоматериалдар 
нәтижесі талданды. 

2-кесте. Білім алушылардың түрлі жағдайларға реакциясы экспериментінің 
экспериментке дейінгі және кейінгі нәтижесі

1 Жауаптардың топтамасы Эксперимент тобы Бақылау тобы

1 2 3 4 5

Дейін Кейін Дейін Кейін 

2 Ұсынылған жағдайда өз бастамасын біл-
діріп, әрекетке көшкендер 

8 (38%) 12 (57,2%) 10 (43%) 12 (52%)

3 Жағдайға назар аудармай өз әрекетін 
жалғастырғандар 

5 (23,8%) 3(14,2%) 8 (34,7%) 5 (21,7%)

4 Жағдайды байқамағандар 2 (9,5%) 1 (4,8%) 3 (13%) 4 (17,3%)

5 Не істерін білмей тұрып қалғандар 3 (14,2%) 1 (4,8%) 1 (4,3%) 2 (8,6%)

6 Басқа досымен бірлесіп әрекет етуге 
көшкендер

3 (14,2%) 4 (19%) 1 (4,3%) 1 (4,3%)

3– сурет  – Білім алушылардың түрлі жағдайларға реакциясы 
экспериментінің экспериментке дейінгі және кейінгі кезеңдегі 

пайыздық көрсеткіштер

Жүргізілген зерттеу жұмыстарынан экс-
перимент барысында әзірленген бағдар-
лама өзіндік нәтижесін берді деуге негіз 
бар. 

Себебі эксперимент барысында 
таңдалған іс-шараларға білім алушылар 
ерекше ықыласпен қатысты. Іс-шара-
лар тек шара жасау үшін ғана емес білім 
алушылардың тұлғалық қалыптасуына оң 
әсерін тигізді. Оны эксперимент бары-
сында ұйымдастырылған әдістемелердің 
нәтижелі болғандығын Л. Колбергтің мо-
ралдық пайымдар туралы қабылдаған 
шешімдерінен және белгілі бір жағдай-
ларға білім алушылардың реакциясын 
анықтау арқылы шешімдер қабылдап, 
бастама көтере білу дағдыларына көруге 
болады.  

Қорытынды

Қорытындылай келе, бұл зерттеу адамгер-
шілік тәрбиені білім беру процесіне енгі-
зу бойынша одан әрі жұмыстың маңы-
здылығы мен қажеттілігін көрсетеді. 
Болашақта оқыту үшін қосымша әдісте-
мелер мен материалдар әзірлеу, сон-
дай-ақ бағдарламаны оқушылардың кең 
аудиториясына кеңейту қажет. Цифр-
лық дәуірде, балалар көптеген этикалық 
қиындықтарға тап болған кезде, мұндай 
бағдарлама әлеуметтік жауапты және мо-
ральдық жағынан жетілген тұлғаларды 
дайындаудың қажетті құралы болып табы-
лады.

Осы зерттеу аясында жүргізілген экспе-
римент жұмысы нәтижесінде келесідей 
ұсынымдар беріледі:   

1) Педагогтер білім берумен ғана емес, 
балалардағы адами ұстанымдарын, 
пайымдарын қалыптастырудағы не-
гізгі тұлға екендігін зерттеу нәтиже-
лері растады. Күнделікті тәжірибеде 
және оқушылармен қарым-қатынаста 
педагогтер оқушыларға рөлдік моделі 
болады.

2) Баланың адамгершілік қасиеттерінің 
қалыптасуына әлеуметтік орта мен 
қатар әлеуметтік желі, түрлі видеокон-

тенттер, яғни Интернет кеңістігіндегі 
ақпараттар ықпал етеді .  

3) Адамгершілік тәрбие мәселелеріне 
қатысты ұстанымдар оқу-тәрбие про-
цесінің әртүрлі аспектілеріне кіріктіру 
де өз тиімділігін көрсетті. Атап айтқан-
да, эмпатияны, жауапкершілік пен 
әділеттілікті дамытуға бағытталған 
іс-шаралар тұлғаның адами келбетін, 
адамгершілік қасиеттерін қалыпта-
стыру үшін маңызды.

4) Адамгершілікке тәрбиелеуде бала-
ның жас және жеке-дара ерекшелігін 
ескеру маңызды.  

5) Білім беру ұйымдарындағы адамгер-
шілік тәрбиесі ақыл, өсиет, өнеге ай-
тумен емес, мінез-құлық үлгісінің 
тәжірибесін көрсетуге мүмкіндік бе-
ретін әлеуметтік жобалар арқылы қа-
лыптасады. 

5) Мектеп пен отбасы арасындағы ын-
тымақтастық балалардың мораль-
дық дамуына айтарлықтай әсер етеді. 
Ата-аналардың білім беру процесіне 
белсенді қатысуы, сондай-ақ олардың 
мектептегі адамгершілік бастамала-
рын қолдауы оның әсерін күшейтеді.

6) Білім беру тәжірибесін түзету және 
жақсарту үшін адамгершілік тәрби-
есінің нәтижелерін үнемі бағалау 
және талдау қажет. Оқушылардың 
адамгершілік құзыреттіліктерін игеру-
дегі жетістіктерін қадағалау бағдарла-
малар мен әдістемелерге уақытында 
өзгерістер енгізуге мүмкіндік береді.

 Аннотация. В статье представлены теоретические исследования и результа-
ты экспериментов по моральному воспитанию. Актуальность воспитания уча-
щихся в духе морали проанализирована в связи с современными проблемами. 
С целью снижения влияния факторов, воздействующих на формирование мо-
ральных качеств, предлагается модель с точки зрения исследуемой проблемы. 
Эффективность предложенной модели в образовательной среде подтверждена 
результатами экспериментальной работы. В статье проводится сравнительный 
и качественный анализ организации исследования и данных, полученных в ходе 
экспериментов, и на основании результатов экспериментов разработаны реко-
мендации. В исследовании адаптируется методика оценки развития морального 
сознания Л. Колберга, предлагается решение кейсов, основанных на ситуациях, 
часто встречающихся в реальной практике. Обсуждаются результаты анализа 
особенностей принятия решений учащимися по кейсам. В статье рассматрива-
ются различные методы, которые можно эффективно применять на практике, 
основанные на модели морального воспитания. Определена результативность 
предложенных мероприятий в рамках модели морального воспитания учащихся, 
включая совместные усилия с родителями. В исследовании было установлено, что 
экспериментальная группа достигла значительно лучших результатов по сравне-
нию с контрольной группой. Выявлено, что учащиеся экспериментальной группы 
продемонстрировали увеличенную способность принимать решения, основан-
ные на личных моральных убеждениях, и большую приверженность принципам 
справедливости и честности. В заключение, в исследовании рекомендуется инте-
грация морального воспитания во все аспекты образовательного процесса.

 Ключевые слова: мораль, моральное воспитание, моральное сознание, социаль-
ная ответственность, человеческие качества, моральные качества

 Abstract. The article presents the theoretical research and experimental results on 
moral education. The relevance of educating students in moral values is analyzed in 
connection with contemporary issues. To mitigate the impact of factors affecting the 
formation of moral qualities, a model is proposed from the perspective of the research 
problem. The effectiveness of the proposed model in the educational environment is 
evidenced by the results of experimental work. The article provides a comparative and 
qualitative analysis of the organization of the research work and the data obtained 
during the experiments, and recommendations were developed based on the experi-
mental results. The study adapted L. Kohlberg’s methodology for assessing moral de-

velopment and proposed solving case studies based on real-life situations. The arti-
cle discusses the results of analyzing the decision-making characteristics of students 
through case studies. Various methods that can be effectively used in practice based 
on the model of moral education are included. The effectiveness of the proposed ac-
tivities within the moral education model, including collaborative efforts with parents, 
was identified. The research found that the experimental group achieved significantly 
better results compared to the control group. It was revealed that students in the ex-
perimental group demonstrated an increased ability to make decisions based on their 
personal moral beliefs and a greater adherence to principles of justice and honesty. In 
conclusion, the study recommends integrating moral education into all aspects of the 
educational process.

 Keywords: morality, moral education, moral consciousness, social responsibility, human 
qualities, moral qualities

